
					ఈ పుట ఆమోదించబడ్డది


మ. బలభిద్ఘోరశతారధారలకు మున్ బా ల్గాక తాఁ బుత్రపౌ

    త్రులతోగోత్ర సమృద్ధిగాంచియవిభీతుండై కుటుంబంబుతో

    జలధిం బాసిన మేనకాత్మజు వియత్సంచారమోనాఁ గడున్

    జెలఁగెన్ నాఁడతిభీక రాకృతులమాజీమూత సంచారముల్.



సీ. అమరాధిపతి వీఁడు నాక్రమింపఁగ నాఁడు

           దండెత్తి చను సోఁకుదం డనంగ

   దీపంబు లిడి భూసతీమణుల్ గగనంపుఁ

           బీఁటపైఁ బాఱించు కాటు కనఁగ

   అంజనా చలశిఖరాగ్రమం దుదయించి

          చదలంటఁ బ్రవహించు నది యనంగ

   నరకలోకంబున కరుగు ధూర్తులవెంటఁ

          బఱువెత్తు తత్పాపపటల మనఁగ



ఆ. గుబురుగుబురు లగుచు గుంపుగుంపులు గూడి

   యింత లంత లై యనంతము లయి

   కడకు నేకమగుచు ఘనఘనాఘనముల

   సంచయంబు మింట సంచరించె.



ఆ. చదలు చెదలువాఱఁ జెదపుర్వుల విధానఁ

   బొదలు తారలెల్ఁల జెదలఁ బాపు

   తారుపూఁత తీరు తనరారు జీమూత

   జాతమం దడంగి సమసి పోయె.

"https://te.wikisource.org/w/index.php?title=పుట:Kankanamu020631mbp.pdf/16&oldid=230944" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

